ИЗВЕШТАЈ
За спроведени консултации со засегнати страни во постапката на изготвување на Предлог- закон за изменување и дополнување на Законот за надворешни работи

Во членот 9 од Упатството за начинот на постапување во работата на министерствата за вклучување на засегнатите страни во постапката за изготвување закони („Службен весник на Република Македонија“ бр. 150/2011) е утврдена обврската за министерствата во постапката при изготвување на законите, а по спроведените консултации со засегнатите страни и јавниот увид за изготвување на извештај во кој ќе бидат опфатени сите мислења, коментари и предлози по предлог – законот, како и одговори по истите.Во постапката за изготвување на Предлог – законот за изменување и дополнување на Законот за надворешни работи, а имајќи го предвид наведеното Упатство, Министерството за надворешни работи овозможи јавен увид на изготвениот предлог текст на Законот за надворешни работи и истиот беше објавен на ЕНЕР. 

Од досегашната примената на постоечкиот Закон за надворешни работи и неговите измени од 29.08.2008 година, увидена е потребата од додефинирање на дел од одредбите од Законот за надворешни работи, што ќе придонесе за зајакнување на квалитетот, зголемување на ефикасноста како и зголемување на нивото на транспарентност во работењето на Министерството и вршењето на надворешните работи.

Текстот со предложените законски измени е доставен на мислење до Министерството за информатичко општество и администрација, Министерството за финансии и Секретаријатот за законодавство.

Предложените измени и дополнувања на Законот за надворешни работи беше доставен заради информирање и до Кабинетот на Претседателот на Република Македонија, Кабинетот на Претседателот на Владата на Република Македонија.
Од страна на Секретаријатот за законодавство и Министерството за информатичко општество и администрација дадени се соодветни забелешки и предлози кои се внесени во текстот на Предлог -Законот за изменување и дополнување на Законот за надворешни работи.

